
				Halaman ini tervalidasi
252    Bibit pembrontakan moelain toemboe.

Doea-doea ada djadi tetamoenja Mahmoud Lipouri
dan haroes doedoek boeat ilangken tjape."

 Imam Reschid doedoek di sebla toean roema,
samentara Chefket doedoek di sebrangnja. Itoe
bel prenta hambanja bawa kopi dan doea
pipa boeat tetamoe-tetamoenja. Kamoedian ia
bertiga doedoek bitjara sarabi! minoem kopi
dan isep pipa.

 „Betoel sekali akoe ada imam Reschid," kata
itoe imam. Ja, akoe ada saorang pertapa'an dari
Prilip dan tinggal di tepi soengi, dengen idoep
sakedar memoedja pada Allah jang maha besar
dan Nabinja jang soetji, serta minta berkah keslametan bagi sekalian rahajat negri, tetapi akoe
senantiasa diganggoe oleh orang-orang Toerki
jang sekarang soeda toeroet segala atoerannja
kaoem giaoer jang terkoetoek, dengen melanggar
segala titanja el Kor'an. Satoe officier Toerki soeda
bawa lari anakkoe ; pacha-pacha di Stamboel
toedoe akoe maoe berboeat hoeroe hara; soldadoe-soldadoe Toerki diprenta kedjer pada akoe, hingga
akoe moesti lari seperti saekor mendjangan jang
dikedjer oleh srigala."

 „Dan maski begitoe, toch kau tinggal idoep
djoega ? " menanja itoe bgi sambil gojang kapala.

 — „Ja, Allah tiada maoe hambanja jang setia
moesti dibinasaken oleh pamerenta dan pachapacha jang terkoeto2k dan sekarang semoea
moesoekoe moesti djadi tiada senang hati, sebab akoe bisa lolos dari tangannja iaorang.

